
Nunavunmi Alrujaqtuutikkut Ikajuutikkut Pinahuarutit: Ikajuutikhanut 
Atugakhaq 

 

Pidjutaa 
 
Ikajurumaplugit pivallianiit ukiuqtaqtumi nanuminiqaqtut imaalu 
akhuuqhaidjutikhanik nanminiqarumajut iglukhamingnik, Nunavut Kavamanga 
tunihiniaqtut ihuaqtunik pauwatuutinut akikhainut. 

 
Nunavunmi Alrujaqtuutikkut Ikajuutikkut Pinahuarutit (NESP) ihuaqhaqhimajuq 
tunijumaplugit mikijut nanminirijaujut unalu nanminiqaqtut igluqaqtut imaalu 
pauwatuutanut atuqtannut, ihuaqtunik akikhainut pauwatuutanut atuqtannut. 

 
Akinganut aallangania pauwatuutinut atuqtaunianik ukkuak Iqalungni akituniin 
ukuallu aallat Nunavunmi nunallaani akiliqtauniaqtut taffumanga Ikajuutikhanullu 
Atugakhaq, talvunga naunaiqtauhimajumut pauwatuutanut atuqtannut 
aktilakhainnun. 

 
Titiraqhimajumi uumani naunaijariiqhimajunik uumani pitquyaujumi, ikajuutiqaqtut 
akikhanun tamainnut Nunavunmi nunallaani naunaijaqtauniaqtuqimaatut 50 
pusantinganik Iqalungni aulaqiriarut akituninga. 

 
 
Aturutikhat 

 
Pittaarninnga 

 

Nanminiqaqtut akiliqtuijunut: 
 

Pilaarninganik haffuminga ikajuutikhamik, mikijut nanminirijaujut 
pijariaqaqtut ukiungani tamainni maniliurutitik imaatut aktigijumik $2.0 
million imaaluuniit mikitqijaanik atauhirmi ukiumi 12-ni tatqiqhiutinni 
uukturvingmingni imaalu aallanik ikajuutinik tunijaungitlutik talvanga Qulliq 
Alrujaqtuqtunik Ikumadjutiit. 

 
Igluqaqtunut akiliqtuijut: 

 
Tapkununga igluqaqtunut akiliqtuijunut pilahimajumagumik, 
munaqhijukhaujut akiliqhivaglutik nanminiq pauwatuutinnut akiligakhat. 

 
Naunaijautait 

 

Nanminiqaqtut akiliqtuijunut: 
 

Mikijut nanminirijaujut pijariaqaqtut takupkailutik pittaarninganik tunihilutik 
Kavamatkunut kiinajaliqutinik titiqqanik kinguani maniliqinirmut ukiungani 
auladjutinginnik (Inkapsakgiliqutit titiqqat atuqtaullajut) ukuallu 
pauwatuutingnut akiligakhat. 



Igluqaqtunut akiliqtuijut: 
 

Igluqaqtunut akiliqtuijut pijakhaittut takupkaijariaqangittut pilaarutimingnik, 
akiliqtuutikhait naunaitkutait tapkunani Qulliq Alrujaqtuqtunik Ikumadjutiit 
naunaitkutaujut munarijakhainnik akiliqhivaktut pauwatuutimingnik 
akiliqtakhanik. 

 
Ihivriuqhiniq 

 

Nanminiqaqtut akiliqtuijunut: 
 

Mikijunut nanminiqaqtunut, Kiinauyaliqijitkut angiqniaqtait uuktuutingit 
ikajuutikhanut naunaijautigiplugit ihivriurutait kiinaujaliqutit titiqqat 
aippanganimit maniliqinirmut ukiungani. 

 
Igluqaqtunut akiliqtuijut: 

 
Igluqaqtunut akiliqtuijut pijakhaittut takupkaijariaqangittut, akiliqtuutikhait 
naunaitkutait tapkunani Qulliq Alrujaqtuqtunik Ikumadjutiit naunaitkutaujut 
munarijakhainnik akiliqhivaktut pauwatuutimingnik akiliqtakhanik. 

 
Ikajuutaujut Naunaitkutit 

 

Nanminiqaqtut akiliqtuijunut: 
 

Pilaarutimingnik mikijunut nanminiqaqtunut pijariaqaqtut tujuutigilugit 
aippanganimit maniliqinirmut titiqqat naunaitkutikhat tamainni maniliurutitik 
mikitqijanik aktilanganit 
$2 million. Unaluttauq, havagviujut nanminirijaujut ihuaqtumik pihimajut 
atuqqujauhimajunik tujuriaqaqtut aadjiliuqhimajunik pauwatuutinik 
akiliqtakhanik aippagurangat Kiinaujaliqijitkunut akiliutiktik utiqtitaujangani 
aktilanginnik pilaarutimingnik haffuma ikajuutikhamik. 

 
Igluqaqtunut akiliqtuijut: 

 
Titiraqhimajunik pijariaqangittut. 

 
Aktilanga Ikajuutikhat 

 

Nanminiqaqtut akiliqtuijunut: 
 

Mikijut nanminirijaujut anginiqhaq ikajuutingat atuqtaujukhaq hivullirnut 
1000 kilowatt-ikarniit tatqiqhiunmi pauwatuutanut atuqtannut. 

 
Igluqaqtunut akiliqtuijut: 

 

Talvanga Qitiqqautijuq (April) talvunga Apitilirvia (September) 
akiliqtaujukhat titirarviat, hivulliq 700 kilowatt-ikarniit akiliqtakhanut 
titraqtauniaqtut taimatut ikajuutiqaqtut akikhanun. Tattiarnaqhilirvia 
(October) talvunga Qiqaijalirvia (March) akiliqtaujukhat titirarviat, hivulliq 



1,000 kilowatt-ikarniit atuqtauniit tatqiqhiunmi tuqtaujut tamainnun 
tatqiqhiunmi akiliqtakhanut titraqtauniaqtut uumani 



ikajuutiqaqtut akikhanun. Pauwatuutait atuqtangit avatqudjutainik 
hapkuat aktilakhainnit akiliqtakhangurniaqtuq tamatkirlugu akikhaanik 
ihuaqhijauhimajunik nunangani akiliqtuijup nunagijaani. 

 
Atukkatik angitqijanik akiliqtuilimaittut atuqtaujukhamik hivuvaattiami 

tatqiqhiutinni akikhanik pilimaittut. Mikiniqhaq tatqiqhiutikkut akiliqtakhaa 

tamaat ikajuutiqaqtut akikhanun uumani pinahuarutimi. 

Qanuqtut Akiliqhitikhait 
 

Nanminiqaqtut akiliqtuijunut: 
 

Akiliqtauniaqtut pauwatuutainnut ikajuutikhat mikijunut nanminirijaujunut 
akiliqtauniaqtut imaatut 20 ublut pijaunianit iniqtiqpiakhimajut uuktuutikhat 
hapkuallu tamaita naunaijautikhat titiqqat. 

 
Igluqaqtunut akiliqtuijunut: 

 
Igluqaqtunut akiliqtuijunut, ikajuutikhat un'ngvaqtauniaqtut talvanga 
tatqiqhiutikkut pauwatuutinnut akiligakhat, naunaiqtauhimajut uumani 
Nunavunmi Alrujaqtuutikkut Ikajuutikkut Pinahuarutit. 

 

Kikliqaqtuq 
 

Hamna pinahuaruti atuqtaulirniaqtuq Qitiqqautijuq 1, 2005.  
Atuqtauhimmarniaqtuq talvunga aglaat aallanik tukhiutit angiqtaukpata Ministait 
Katimajiinit. 

 
Aallat 

 

Apiqhuutit talvuuna Nunavunmi Alrujaqtuutikkut Ikajuutikkut Pinahuarutit 
tujuutaujukhat talvunga: 

 
Nunavunmi Alrujaqtuutikkut Ikajuutikkut 
Pinahuarutit Havagviani Kiinauyaliqiyitkut 
Nunavut Kavamanga 
Titiqiqivikkut. Qiuqutaa 1000, 
Station 360 Iqaluit, Nunavut 
X0A 0H0 

 
Hivajautaa:  (867) 975-5800 
Kajumiktukkut. (867) 975-5868. 

 
Pilaarutimingnik nanminiqaqtut, hamna ikajuutikhaanut atugakhaq akikhaat 
akiliqtauniaqtuq atauhirmi ukiumi hivuanit aullaqtirnianit Kavamakkut 
maniliqinirmut ukiungani.  Tamna atuulirnikhaa atuqtaulirniaqtuq talvunga January 
1, aadjikkutauvjaginginni atuqtaujunut’ maniliqinirmut ukiungit (e.g., taffumunga 
2005-06, atuqtaujukhaq atuulirnikhaa talvunga January 1, 2004). 



Taimaatun ihuaqhaqtaunikhanut ihuaqtumik hapkuat pilaarutimingnik 
nanminiqaqtut havagviujut tujurvikhanik uuktuutikhamingnik utiqtitaujukhanut. 

 
Pilaaktainik Atanngujait Katimajiralaat 

 

Piqangittut hamani atuqujaujumi ihumagilugit pilaaktainik Atanngujait 
Katimajiralaat angiriaganik imaalu ihumaliurlutik pittiarlugit pauwatuutinut 
ikajuutikhat aittutauhimajut ahiani haffumunga atuqujajup. 

 
 
 
 
 
 

 

Hivuliqti 
unalu Ikhivautalik Maligaliurvingmi 
Hivuliqtiujut 

